
Beter en volhoubare
veldbestuur kan
ekostelsels red

Karooboere op private en meentgrond staan sentraal in 'n
ambisieuse projek om grond en veld volhoubaar te bestuur
en sodoende voordele te kry uit ekostelsels wat goed
funksioneer.

ewaring van natuurlike hulp-

bronne en ekostelsels behels

lankal nie meer net die prokla-

masie van 'n natuurreservaat

of beperkende wetgewing nie.

In die 21ste eeu moet bewa-

ring en beskerming van bio-

diversiteit en die rehabilitasie van beska-

digde ekostelsels al hoe meer plaasvind in

landskappe waarin mense voortgaan om

'n bestaan te maak. Daarom moet bewa-

ringslui deesdae ook die waarde van bewa-

ring aan die gemeenskappe waarin hulle
werk, demonstreer.

Suid-Afrika se droé gebiede, wat groot ge-
talle unieke plant- en dierspesies huisves, stel
uitsonderlike eise aan bewaring en rehabili-
tasie, en noodsaak navorsing en vernuwende
denke om ’n verskil te maak.

Dié gebiede, wat die kritiek bedreigde
oewerkonyn (Bunolagus monticularis), een
van die mees bedreigde soogdiere ter wéreld
huisves, is boonop kwesbaar vir klimaats-
verandering en ekonomiese druk.

Boere van die Karoodistrikte Loxton,
Victoria-Wes en Fraserburg en die trust vir
bedreigde natuurlewe (EWT) het die afge-
lope 20 jaar goeie vordering gemaak om
die publiek bewus te maak van die lot van
oewerkonyne en ook die rehabilitasie van
rivieroewers waar oewerkonyne gewoonlik
aangetref word. Dié projek word nou ver-
breed om landskappe met volhoubare grond-
bestuursmetodes tot voordeel van biodiver-
siteit én die landbou te bestuur.

Die EWT, wat min of meer van die be-
gin af by die oewerkonynbewaringspogings
betrokke was, se program vir droélandbewa-

LIGGING: Loxton,
Victoria-Wes,
Fraserburg (Noord-Kaap)

M Geldisvan'n
wéreldliggaam bekom om volhoubare
grondbestuurspraktyke vir die Karoo
te ontwikkel.
M Die praktyke is daarop gerig om
ekostelsels se werking te verbeter
en landskappe tot voordeel van
biodiversiteit en boerdery te verbeter.
M Een van die hoofdoelwitte van die
projek is om die skaars en kritiek
bedreigde oewerkonyn, wat net in
Suid-Afrika voorkom, te bewaar deur
die rivieroewers wat hulle huisves, te
rehabiliteer.

ring (EWT-DCP) het onlangs 'n groot hup-
stoot gekry toe hy finansiering van die Global
Environment Facility (GEF) gekry het.

Die GEF is 'n trustfonds wat opgerig is
om die wéreld se dringendste omgewings-
kwessies in ontwikkelende lande te takel.
Plaaslik gaan die projek volhoubare grond-
bestuurspraktyke bevorder om verskillende
ekostelselvoordele in produktiewe, maar be-

Oerwerkonyne leef op die oewers vanrivie-
re, maar die habitatte is deur onoordeelkun-

dige boerderypraktyke en houtmaak afgeta-
kel. FOTO'S: AMELIA GENIS (TENSY ANDERS VERMELD)

